
KHUTBAH KEDUA OGOS 2026

Minggu Kedua (14 Ogos 2026), Minggu Keempat (28 OGOS 2026)

Khatib berpesan sekali lagi kepada sidang Jumaat agar meningkatkan

ketakwaan kepada Allah &% dengan melakukan ketaatan dan meninggalkan

kemungkaran supaya mendapat reda Allah & di dunia dan akhirat.

Sidang Jumaat yang dikasihi

Firman Allah & dalam surah al-Ahzab, ayat 21:

Yang bermaksud: Sesungguhnya telah ada pada (diri) Rasulullah itu suri teladan

yvang baik bagimu (iaitu) bagi orang yang mengharap (rahmat) Allah dan
(kedatangan) hari kiamat dan dia banyak menyebut Allah.

Bersempena dengan bulan Rabiulawwal ini, bulan kelahiran Baginda Nabi
Muhammad 2, marilah kita mengambil peluang mendalami sejarah hidup dan
perjuangannya, di samping memperbanyakkan berselawat kepadanya.

Sesungguhnya idola kehidupan yang sebenar ialah Baginda Nabi 2.

Pada bulan ini juga, kita menyambut bulan kemerdekaan. Marilah kita
menyatukan tekad hati kita untuk bersatu di atas asas kalimah tauhid “La ila
haillalLah’, “Muhammadurrasulullah” dalam membangunkan negara Kkita.
Pereratkan perpaduan sesama kita tanpa mengira status kehidupan, warna kulit
mahupun fahaman politik. Ingatlah, kemerdekaan bukan setakat kemerdekaan
fizikal bebas daripada dijajah, namun ia lebih meluas melampaui kebergantungan

kita dengan pemikiran penjajah dan perhambaan hawa nafsu. Semoga negara kita




menuju ke arah sebuah negara sebagaimana firman Allah & Surat Saba’ ayat 15:

Yang bermaksud: Sesungguhnya bagi Kaum Saba’ ada tanda (kebesaran tuhan)
di kediaman mereka, iaitu dua buah kebun di sebelah kanan dan di sebelah kiri.
(Kepada mereka dikatakan): “Makanlah dari rezeki yang dianugerahkan Tuhan-
mu dan bersyukurlah kepada-Nya (iaitu) negeri yang baik (nyaman), sedangkan
(Tuhanmu) Tuhan Yang Maha Pengampun.

Pada masa yang sama, marilah kita sama-sama mendoakan kesejahteraan
dan keselamatan dunia Islam khususnya di Timur Tengah yang masih bergolak.
Semoga Allah Taala memberikan kemenangan kepada Islam dan umatnya.
Demikian juga semoga umat Islam di Palestin dan Masjid Al-Agsa kembali

kepangkuan umat Islam.

Ya Allah kurniakanlah kepada Kebawah Duli Paduka Baginda Sultan
Pahang yang kami kasihi dengan rahmat-Mu, kata-kata yang penuh
hikmah dan bijaksana, amalan yang dilimpahi cahaya petunjuk serta

tetapkanlah baginda pada jalan yang lurus.

